
Annotatsiya. Ushbu maqolada byudjet xarajatlarini sarflanishi va uning 

samaradorligidan ustidan nazorat amalga oshirilishi ko’rib chiqilgan. Shuningdek 

hozirgi kunda davlat byudjeti xarajatlarini rejalashtirishda natijaga yo’naltirilgan 

byudjetlashtirish istiqbollari muhokama qilingan.  

Kalit so’zlar: Dаvlаt byudjеti, g’аznасhilik, moliyaviy nazorat, dаsturiy 

byudjеtlаshtirish, nаtijаgа yо’nаltirilgаn byudjеt, dastlabki moliyaviy nazorat, 

хаrаjаtlаr smеtаsi, inspeksiya. 

 

Mamlakat budjetida markazlashtirilayotgan mablag‘lar davlat hukumati organlari 

va hududiy o‘z-o‘zini boshqarish organlari faoliyatining moliyaviy asosini tashkil etib, 

ular hukumat va hududiy hokimiyat organlari tomonidan tegishli funktsiyalar va 

vazifalarning bajarilishi ta’minlaydi. Davlat budjetining barqarorligi mamlakat 

iqtisodiyoti va eng avvalo, uning ijtimoiy sohasi holatini xarakterlaydigan eng muhim 

ko‘rsatkichlardan biridir. Zamonaviy budjetni barpo etish mamlakat iqtisodiyoti oldida 

turgan juda keskin o‘zgarishlarni amalga oshirish sharoitida sodir bo‘lib, ular o‘z 

navbatida, budjetning oldida turgan birinchi darajali vazifalarni ham aniqlab berdi. 

Dunyodagi murakkab va noaniq vaziyat, jahon iqtisodiy o‘sish sur’atlarining 

sekinlashuvi sharoitida O‘zbekiston iqtisodiyoti barqaror o‘sish sur’atlarini saqlab 

kelmoqda. Budjet daromadlari va xarajatlarining 2024-yilga mo‘ljallangan prognozga 

ko‘ra, iqtisodiy o‘sish sur’ati 5,6–5,8 foizni tashkil etadi. 2025–2026 yillarda iqtisodiy 

o‘sish sur’atlari mos ravishda 6,2 foiz va 6,4 foizgacha oshishi kutilmoqda1. 2024-yilgi 

Davlat budjeti daromadlari, xarajatlari va taqchilligi prognoziga bag‘ishlangan. Davlat 

budjeti daromadlari 270 703 mlrd so‘m miqdorida prognoz qilinmoqda. Umumiy soliq 

yukining kamayishi fonida budjetga soliq va soliqdan tashqari tushumlarning oshishi 

prognoz qilinmoqda. 2024 yilgi Davlat budjeti xarajatlari 312 921 mlrd so‘m 

miqdorida rejalashtirilgan bo‘lib, uning 48,4 foizi ijtimoiy xarajatlarni 

moliyalashtirishga yo‘naltiriladi. Budjet mablag‘larini sarflashning asosiy 

yo‘nalishlariga qo‘shimcha ravishda rivojlantirish dasturlari kesimida xarajatlar, 

shuningdek barqaror rivojlanish milliy maqsadlarini amalga oshirishga xarajatlar 

to‘g‘risidagi ma’lumotlar hamda bor iqlim o‘zgarishi bilan bog‘liq xarajatlar taqdim 

etilmoqda. Fiskal barqarorlikni ta’minlash maqsadida budjet taqchilligini kamaytirish 

                                                             
1 https://openbudget.uz/api/v2/info/file/fcd09effa11433f5ffd31bcc73167fe0  

https://openbudget.uz/api/v2/info/file/fcd09effa11433f5ffd31bcc73167fe0

o‘rta muddatli istiqbolga mo‘ljallangan fiskal siyosatning maqsadlaridan biri bo‘lib 

qolmoqda. 2024 yilda Konsolidatsiyalashgan budjet taqchilligi 52,6 trln so‘m yoki 

YaIMga nisbatan 4 foizni tashkil etishi prognoz qilinmoqda, kelgusi ikki yilga 

mo‘ljallangan budjet mo‘ljallarida esa uning YaIMga nisbatan 3 foizgacha qisqarishi 

ko‘zda tutilgan. 

Bugungi kunda bizning mamlakatda moliyaviy nazorat, mustaqil audit, 

buxgalteriya hisobi va iqtisodiy tahlil maxsus iqtisodiy fanning alohida segmentlari 

hisoblanadi. Bularning har biri o‘z predmeti, izlanish usullari va amaliy qo‘llanish 

sohalariga ega. Shu bilan birga ularning bog‘liqlik jihatlari va oldidagi maqsadning 

umumiy jabhalari mavjud, ya’ni to‘g‘ri boshqaruv qarorlari qabul qilish uchun aniq 

ma’lumotlar berish va iqtisodiy samaradorlikni oshirish yo‘llarini aniqlash shular 

jumlasidandir.  

Avvalo, g‘aznachilik orqali davlat moliyaviy nazoratini tashkil etish haqida so‘z 

yuritishdan oldin nazorat, moliyaviy nazorat nima ekanligini yaxshi anglab olmoq 

lozim bo‘ladi. 

Nazorat - bu keng tushuncha bo‘lib maxsus kuzatish tizimidan iborat boshqaruv 

funksiyalarining biridir. Uning asosiy maqsadi ma’lumotlarni taqqoslash, 

o‘zgarishlarni aniqlash va baholashdan iborat.  

Nazorat subyektlari – nazorat funksiyalarini bajaruvchi maxsus tashkilotlardir.  

Nazorat obyektlari – moliyaviy-xo‘jalik-tijorat tashkilotlari, birlashmalaridir. 

Nazoratning uch turi mavjud. 

 

 

1-rasm. Nazorat turlari2 

 

                                                             
2 B.K.Hamdamov, A.A.Ostonokulov. “Byudjet nazorati” o‘quv qo‘llanma.- T.: “Iqtisod-Moliya”, 2018. 7-b. 

Moliyaviy nazorat tizimiga davlat nazorati, idoraviy nazorat va mustaqil audit 

kiradi.  

Davlat nazorati - tuzilmasi bir muncha murakkab bo‘lib, Davlat nazoratining 

subyektlari moliyaviy nazorat o‘tkazish huquqiga ega Hisob palatasi, Moliya vazirligi, 

Davlat soliq qo‘mitasi, Markaziy bank va boshqalar kiradi. Nazorat obyektlari bo‘lib 

mulk shaklidan qat’iy nazar barcha korxona va tashkilotlar hisoblanadi.  

Idoraviy nazorat – barcha vazirlik va qo‘mitalar boshqaruv tuzilmasiga kiruvchi 

nazorat va taftish bo‘limlari yoki ichki audit boshqarmalari hisoblanadi. Bu nazorat 

bo‘g‘inining obyektlariga barcha davlat korxona va tashkilotlari yoki  

50 foizdan ortiq aksiyalari davlatga tegishshli aksiyadorlik jamiyatlari kiradi.  

Mustaqil audit – mustaqil auditorlik firmalari va nodavlat sektori korxonalari 

hisoblanadi.  

1-jadval 

Davlat moliyaviy nazoratini amalga oshirish bo‘yicha turlari3 

 

Davlat moliyasini boshqarish, jumladan davlatning moliyaviy resurslarini 

samarali, oqilona va maqsadli sarflanishini ta’minlash yuzasidan davlat moliyaviy 

nazorat organlari tomonidan yuqoridagi rasmda keltirilgan moliyaviy nazorat 

turlaridan foydalaniladi. 

Budjet ijrosi jarayonida nazorat va taftishning obyektlari moliya organlari, davlat 

maqsadli jamg‘armalari va budjet tashkilotlari hisoblanib, nazorat borasida ular 

quyidagilarga bo‘linadi: 

                                                             
3 O‘zbekiston Respublikasi Budjet kodeksi O‘zbekiston Respublikasining Budjet kodeksi(O‘zbekiston Respublikasining 

2013-yil 26-dekabrdagi “O‘zbekiston Respublikasining Budjet kodeksini tasdiqlash to‘g‘risida” O‘RQ-360-son Qonuni 

bilan qabul qilingan)ning 173-moddasiga muvofiq muallif tomonidan tayyorlandi. 

Davlat moliyaviy nazorati turlari

Dastlabki nazorat -

moliyaviy operatsiyalar 
bajarilguniga qadar 

g‘aznachilik bo‘linmalari 
moliya organlari va 

O‘zbekiston Respublikasi 
Hisob palatasi tomonidan 

amalga oshiriladigan 
nazorat

Joriy nazorat -

moliyaviy operatsiyalar 
bajarilishi jarayonida 

g‘aznachilik bo‘linmalari, 
moliya organlari va davlat 

soliq xizmati organlari 
tomonidan amalga 

oshiriladigan nazorat

Yakuniy nazorat -

moliyaviy operatsiyalar 
bajarilganidan so‘ng 

O‘zbekiston Respublikasi 
Hisob palatasi, 

O‘zbekiston Respublikasi 
Moliya vazirligi va uning 

tasarrufidagi vakolatli 
organlar tomonidan 

amalga oshiriladigan 
nazorat

a) budjet daromadlari va xarajatlari; 

b) budjet pul mablag‘lari, budjet ssudalari; 

c) hisoblashuvlar bo‘yicha mablag‘lar, aylanma kassa mablag‘lari; 

d) budjet tashkilotlarining daromadlari va xarajatlari; 

e) moliyaviy va nomoliyaviy aktivlar; 

f) majburiyatlar va moliyaviy natijalar. 

Yuqorida keltirilgan obyektlarning 1-3 moliya organlari va davlat maqsadli 

jamg‘armalariga taalluqli bo‘lib, 4-6 budjet tashkilotlriga taalluqlidir.  

 

 
2-rasm. Konsolidatsiyalashgan byudjet xarajatlar ijrosi , trln so’m 

 

O‘zbekistonning davlat byudjeti va moliyaviy resurslarining boshqarilishi 

mamlakatimizning iqtisodiy rivojlanishning asosiy omillaridan biridir. 2022-2023 

yillar uchun taqdim etilgan statistik ma’lumotlar ko’ra, davlat xarajatlarini nazorat 

qilish tizimini takomillashtirish zarurligini ko‘rsatadi. davlat byudjetining xarajatlari 

va turli jamg‘armalarning o‘sishi, shuningdek, muammolar haqida ko’rib chiqar 

ekanmiz 2022-yilda O‘zbekiston davlat byudjeti 236,7 trillion so‘mni tashkil etgan 

bo‘lsa, 2023-yilga kelib bu raqam 281,1 trillion so‘mga yetdi. Bu o‘sish davlat 

xarajatlarining oshishini va iqtisodiy rivojlanish uchun qo‘shimcha imkoniyatlarni 

yaratadi. Davlat byudjeti oshishi, ayniqsa, ijtimoiy va iqtisodiy loyihalarni 

moliyalashtirishda muhim ahamiyatga ega. 

Davlat maqsadli jamg‘armalari 2022-yilda 38,3 trillion so‘m bo‘lib, 2023 yilda 

42,9 trillion so‘mga ko‘tarildi. Bu o‘sish davlat tomonidan maxsus loyihalarga 

qaratilgan e’tibor va investitsiyalarni ko‘rsatadi. Biroq, ushbu jamg‘armalarning 

samaradorligini ta’minlash uchun xarajatlar nazoratini yanada kuchaytirish zarur. 

O‘zbekistonda tiklanish va taraqqiyot jamg‘armasi 2022 yilda 7,4 trillion so‘mni 

tashkil etgan bo‘lsa, 2023 yilda bu raqam 16,2 trillion so‘mga yetdi. Bu, albatta, 

mamlakat iqtisodiy o‘sishiga qaratilgan kuchli strategiyaning belgisi. Biroq, bu 

moliyaviy resurslarning samarali boshqarilishi uchun kuchli nazorat mexanizmlarini 

talab qiladi. 

Byudjet tashkilotlarining byudjetdan tashqari jamg‘armalari 2022 yilda 33,6 

trillion so‘m bo‘lib, 2023 yilda 30,5 trillion so‘mga kamaydi. Bu tendensiya, ehtimol, 

resurslarni yanada samarali ishlatishga va davlat xarajatlarining oshishiga olib keladi. 

Ammo, ushbu jarayonni kuzatib borish va nazorat qilish muhimdir. 

Tashqi qarz xisobidan davlat dasturlariga xarajatlar 2022 yilda 5,7 trillion so‘m 

bo‘lib, 2023 yilda 9,3 trillion so‘mga ko‘tarildi. Bu, o‘z navbatida, davlatning tashqi 

qarzga bo‘lgan bog‘liqligini oshiradi. Shuning uchun, davlat dasturlarini 

moliyalashtirishda mahalliy manbalar va resurslardan foydalanishni ko‘paytirish 

lozim. 

Xarajatlar nazoratini kuchaytirish, shaffoflik va javobgarlikni oshirish uchun 

yangi mexanizmlar ishlab chiqish zarur. 

Davlat maqsadli jamg‘armalaridan foydalanishda samaradorlikni oshirish, 

loyihalarning natijalarini kuzatib borish va baholash muhimdir. 

Tashqi qarzga bo‘lgan bog‘liqlikni kamaytirish uchun mahalliy investitsiyalarni 

rag‘batlantirish va iqtisodiy o‘sishni ta’minlash zarur. 

O‘zbekistonning byudjet xarajatlarini nazorat qilish tizimini takomillashtirish 

mamlakatning iqtisodiy barqarorligini ta’minlashda muhim ahamiyatga ega. Davlat 

byudjeti va jamg‘armalaridagi o‘zgarishlar, shuningdek, tashqi qarzning oshishi, 

yanada ehtiyotkorlik bilan boshqarilishini talab etadi. Kelgusida bu jarayonlarning 

samarali amalga oshirilishi O‘zbekiston iqtisodiyotining barqaror o‘sishi va 

rivojlanishiga xizmat qiladi. 

